
Povodom 75 godina od odrzavanja Prvog zasjedanja ZAVNOBiH-a
Odjeljenje drustvenih i Odjeljenje humanistickih nauka Akademije nauka i
umjetnosti Bosne i Hercegovine inicirali su pripremu i odrzavanje Medunarodne

nau¢ne konferencije:

AKADEMIJANAUKA | UMJETNOSTI BOSNE [ HERCEGOVINE
AKATEMHIA HAYKA H YMIETHOCTH EOCHE H XEPIETOBHHE
ACADEMY OOF SCTENCES AND ARTS OF BOSNIA AND HERZEGOVINA

POSEBNA IZDANJA
KRJIGA CLXXIX
Odjeljenje druftvenih nauka
Knjiga 11/1
Odjeljenje humanistikih nauka
Knjiga 46/1

Medunarodna nauéna konferencija
75. GODISNJICA PRYOG ZASIEDANJA ZAVNOBiH=a:
POVLIESNA UTEMELJENOST OBNOVLJENE DRZAVNOSTI
BOSNE | HERCEGOVINE U 20. 121, STOLJECU

Zbornik radova

SARAJEVO, 2019,

75. godisnjica ZAVNOBiH-a: Povijesna utemeljenost

obnovljene  drzavnosti  Bosne i
Hercegovine u 20. i 21. stoljecu. U
viSemjesecnom  zajednickom  radu

odbora pokrenute su aktivnosti koje
su omogucile prijavu veéeg broja
nau¢nih radnika za uces¢e na naucnoj
konferenciji. Tako je za Zbornik radova
i izlaganje na Konferenciji odabrano 25
radova.

Zbornik radova na 574 stranice
daje prikaz 25 radova u dvije tematske
cjeline. Veliki broj bibliografskih
jedinica doprinose kvaliteti radova.
Svi radovi su rezultat znanstvenih
istrazivanja  autora iz = zemlje i
inozemnstva uz koriStenje relevantne
metodologije s obzirom na vrstu rada.

Tematska cjelina Znacaj
ZAVNOBiH-a u historiji Bosne i
Hercegovine obuhvata 14 radova koji

obraduju problematiku vezanu za obnovu i razvoj drzavnosti Bosne i Hercegovine u
drugoj polovini 20. stoljeca. Politicko-ustavna organizacija bosanskohercegovackog
drustva, utemeljena odlukama Prvog (1943), Drugog (1944) i Trec¢eg (1945)

zasjedanja ZAVNOBiH-a, postala je historijski pronaden politic¢ki oblik organizacije
multietnickog 1 multikulturnog drustva koje u visevjekovnom trajanju egzistira u
Bosni i Hercegovini. Bit njene drzavnosti je ravnopravnost gradana i istovremeno
ravnopravnost naroda koji zive u Bosni i Hercegovini.

Na temelju objavljene i neobjavljene arhivske grade i relevantne literature,
data je analiza koja prikazuje velikodrzavne politike podjele Bosne i Hercegovine u
periodu izmedu dva svjetska rata i u Drugom svjetskom ratu, kao i historijski znacaj
odluka ZAVNOBiH-a kojima su negirane velikodrzavne politike. Ukazano je i
na Cinjenicu da ZAVNOBIH predstavlja historijski odgovor antifasistickih snaga
na velikosrpsku i velikohrvatsku politiku teritorijalne podjele i unistenja Bosne i
Hercegovine. Promatranje uloge historijskog mjesta, kao simboliziranog prostora u
obiljezavanju znacajnih historijskih dogadaja, omogucéava sagledavanje promjena
vrijednosnih okvira koji su oblikovali dominantne javne percepcije. Odnos prema
razvoju drzavnosti Bosne i Hercegovine, pra¢en na primjerima Bihaca, Mrkonji¢-
Grada i1 Jajca, prikazuje utjecaj drustveno-politickih dogadanja na dinamiku
sjecanja i valorizaciju tekovina antifasizma, prije i nakon disolucije Jugoslavije.

U vremenu poslije Drugog svjetskog rata drzavnost Bosne i Hercegovine se
razvijala u drustveno-historijskom kontekstu izvodenja ustavno-pravnih i socijalnih
reformi. Jedan broj autora referata obraduje socijalni, ekonomski, kulturni i politicki
razvoj Bosne i Hercegovine od 1945. do 1990. godine, kada Bosna i Hercegovina
postize civilizacijska dostignuc¢a u svim oblastima drustvenog razvoja. U okviru
ukupnog ekonomskog, kulturnog i socijalnog razvoja Socijalisticke republike Bosne
i Hercegovine izrasla je moderna i snazna drzavna vlast Bosne i Hercegovine. Kao
jedna od glavnih pretpostavki razvoja drzavnosti Bosne i Hercegovine od 1960.
do 1990. godine javlja se politicko jedinstvo republickog rukovodstva u vodenju
drzavnog razvoja Bosne i Hercegovine.

Dostignuti nivo razvoja drzavnosti Bosne i Hercegovine omogucio
je da se potkraj 90-ih godina 20. stoljeCa mirno izvede politicka pluralizacija
bosanskohercegovackog drustva i uvede viSepartijski sistem. U prvoj godini
rada viSestranacke Skupstine Republike Bosne i Hercegovine, tokom 1991. i
pocetkom 1992. godine, Bosna i Hercegovina je voljom veéine svojih gradana na
referendumu o suverenom i nezavisnom statusu Bosne i Hercegovine 29. februara
i 1. marta 1992. godine dobila svoj novi drzavno-pravni status. Na temelju volje
gradana o suverenom i nezavisnom statusu drzave Bosne i Hercegovine uslijedilo
je medunarodno priznanje u aprilu mjesecu 1992. godine od zemalja Evropske
zajednice, Sjedinjenih Americkih Drzava i velikog broja zemalja svijeta. Potom je
uslijedio 22. maja 1992. godine prijem Bosne i Hercegovine u ¢lanstvo Organizacije
Ujedinjenih nacija.

U drugoj tematskoj cjelini Percepcija ZAVNOBiH-a nakon 1992. godine
autori su elaborirali viSe tema koje se odnose na aspekte osporavanja ZAVNOBiH-a,
zatim posljedice agresije na Bosnu i Hercegovinu u vremenu rata 1992-1995, kao
i na politicko-pravna ograni¢enja drzavno-pravnog i politickog razvoja Bosne i

Hercegovine koja proisticu iz odredbi Dejtonskog ustava za Bosnu i Hercegovinu.
Paznju privlaci razmatranje normativnih rjesenja i, posebno, primjene dejtonskog
ustavnog poretka po kriterijima vrijednosti uspostavljenih ZAVNOBiH-om. To
razmatranje dovodi do zakljuc¢ka da je neuvazavanje ovih vrijednosti u kreiranju
dejtonskog ustavnog poretka i u njegovoj realizaciji klju¢ni razlog njegovih
slabosti, posebno nedemokrati¢nosti i neucinkovitosti.

Nezaobilazna je i medijska prezentacija ZAVNOBiH-a koja uglavnom
ima dvojako i politicki koordinirano izvjestavanje o temi bosanskohercegovacke
drzavnosti. Rezultat toga je ostro podijeljen javni diskurs, opcenito i o
bosanskohercegovackoj drzavnosti, ali i 0 ZAVNOBiH-u. Jedan broj autora ukazuje
na historijske prijelomnice, klju¢ne za izgradnju identiteta bosanskohercegovacke
posebnosti i paradigme jedinstva u razliCitosti. Teorijska elaboracija historijskih
spoznaja o obnovi i razvoju drzavnosti Bosne i Hercegovine u 20. i 21. stolje¢u
omogucila je i nova istrazivanja koja ¢e subjektima drustvenog odlucivanja pomoc¢i
u oblikovanju drustvenih reformi tokom procesa integracije Bosne i Hercegovine u
Evropsku uniju na pocetku 21. stoljeca. U tom kontekstu, historijski temelji i osnove
za sve reforme u drustvenom razvoju Bosne i Hercegovine postoje u odlukama
Prvog zasjedanja ZAVNOBiH-a. Rezolucijom Prvog zasjedanja ZAVNOBiH-a
utemeljen je koncept drzavnosti multietnickog i multikulturnog drustva kakvo je
bosanskohercegovacko drustvo.

Na nau¢nom skupu u povodu 75-godisnjice ZAVNOBiH-a ucestvovali
su istrazivaci i strucnjaci razlicitih profila drustvenih nauka s namjerom i Zeljom
da kroz svoja razmisljanja i raspravu pokusaju doprinijeti mozda ne toliko nekim
novim saznanjima o proslosti koliko sadasnjim i budu¢im povoljnijim drustvenim
procesima u razvoju ove zemlje i njenog stanovniStva. Navedeni Zbornik radova ¢e
svakako biti od velike koristi budu¢im generacijama historicara, ali i Sirem kruga
citalaca koji zele da znaju ne samo $ta je sada ve¢ i kako je ranije bilo, da bi, iz ugla
historijskih ¢injenica, mogli bolje shvatiti vrijeme u kome sada zive.

